
 

 

UNDANGAN SEBAGAI PEMBENTANG KERTAS KERJA/KAJIAN PENYELIDIKAN 
DALAM SIMPOSIUM SAINS PENAGIHAN DADAH KEBANGSAAN TAHUN 2024 

(SSPDK2024) 

 

ANJURAN 

AGENSI ANTIDADAH KEBANGSAAN  

KEMENTERIAN DALAM NEGERI 

 

TARIKH: 26 JUN 2024 

TEMPAT: LEMBAH KLANG 

 

PENGENALAN 

Agensi Antidadah Kebangsaan, Kementerian Dalam Negeri akan menganjurkan 

Simposium Sains Penagihan Dadah Kebangsaan Tahun 2024 (SSPDK2024) pada 26 

Jun 2024 bertempat di sekitar Lembah Klang.  

 

SSPDK2024 merupakan simposium yang ke-6 dilaksanakan oleh AADK dan dijadikan 

sebagai satu wadah untuk meningkatkan jaringan dan kerjasama antara satu sama lain 

serta meneroka perkara baharu yang boleh menambah baik perkhidmatan yang 

disediakan. 

 

SSPDK2024 dijangka akan menghimpunkan 1,200 orang peserta dalam kalangan 

Pegawai Kementerian/Jabatan/Agensi yang terlibat dengan pelaksanaan Dasar Dadah 

Negara, NGO dan sukarelawan, ahli akademik, pelajar Institut Pengajian Tinggi, 

pengamal bidang pencegahan, rawatan dan pemulihan dadah, kaunselor, penyelidik 

dan juga pemimpin masyarakat yang terlibat dalam pelaksanaan program menangani 

permasalahan dadah di seluruh negara.  

 



Konsep SSPDK2024 adalah sebagai platform utama dalam bidang permintaan dan 

penawaran dadah seperti Pengamal Pemulihan, Pengamal Pencegahan, Pegawai 

Penguatkuasaan, Kaunselor, Pegawai Perubatan, Penyedia Perkhidmatan, Recovering 

Persons, Pengamal Undang-Undang, Ahli Akademik, Sukarelawan, Pemimpin Komuniti 

dan NGO, Pegawai Jabatan dan Agensi yang melaksanakan Dasar Dadah Negara 

serta Pembuat Dasar dan Polisi untuk berhimpun, bertemu, saling berkongsi penemuan 

baharu berasaskan pembuktian atau bertukar-tukar pengalaman dan amalan terbaik 

masing-masing dalam kerja mereka yang terkini. 

 

SSPDK2024 juga merupakan kemuncak Sambutan Peringatan Hari Antidadah Tahun 

2024 di mana ia akan menggabungkan konsep sambutan dengan penemuan 

berasaskan sains sebagai naratif yang akan disampaikan sebelum, semasa dan 

selepas program dijalankan. 

 

OBJEKTIF 

 

Objektif SSPDK2024 adalah seperti berikut: 

 

1. Menyediakan platform kepada pengamal pencegahan, rawatan dan pemulihan, 

penguatkuasaan undang-undang dan ahli akademik untuk berkongsi mengenai 

isu kontemporari, konsep dan polisi berkaitan dadah dan bahan; 

 

2. Meningkatkan perkongsian berkaitan amalan terbaik dan pendekatan 

berasaskan pembuktian dalam mengawal permasalahan dadah; 

 

3. Meningkatkan jaringan dan kerjasama dalam kalangan peserta; dan 

 

4. Meningkatkan penglibatan rakan strategik dan rakan pintar dalam mencapai 

matlamat Dadah Terkawal 2025. 

 

 

 

 

 



TEMA 

 

“Perkasa Sinergi, Perkukuh Solidariti” 

 

Deskripsi Tema 

 

1. Salah satu cadangan utama kepada kerajaan dalam kajian Indeks Antidadah 

Kebangsaan adalah Perkasa Sinergi antara agensi kerajaan, swasta dan NGO 

dalam tindakan membanteras permasalahan dadah. 

 

2. Sinergi bermaksud ‘usaha sama antara individu atau organisasi yang hasilnya lebih 

baik berbanding jika dibuat secara bersendirian’ (Kamus Dewan Edisi Empat). 

Sinergi akan menghasilkan pencapaian, keberkesanan dan keberhasilan yang lebih 

signifikan. Usaha sama secara kolaboratif dan bersepadu antara semua pihak 

dalam pencegahan, rawatan dan pemulihan serta penguatkuasaan akan 

membuahkan impak yang lebih besar dan berkesan.  

 

3. Solidariti bermaksud perpaduan atau union of interest and responsibilities. Selaras 

dengan tema Sambutan Peringatan Hari Antidadah 2024 yang difokuskan kepada 

kesukarelawanan, AADK menyeru kepada semua peserta yang hadir untuk 

meraikan kepelbagaian dan mengukuhkan perpaduan serta kesatuan dalam 

melindungi masyarakat Malaysia dari bahaya dadah. 

 

4. Sinergi antara agensi kerajaan, swasta dan NGO serta solidariti dalam melahirkan 

masyarakat Malaysia bebas dadah akan dicapai melalui komunikasi yang efektif, 

persefahaman dan visi yang dikongsi bersama.  

 

UNDANGAN SEBAGAI PEMBENTANG KERTAS KERJA/KAJIAN PENYELIDIKAN 

 

Sempena SSPDK2024, AADK mengundang pengamal pencegahan, rawatan dan 

pemulihan, penguatkuasaan undang-undang, pakar perubatan, penjawat awam, 

pekerja swasta, penggubal dasar, penyelidik, pelajar pascasiswazah, sukarelawan/ 

NGO dan pertubuhan berasaskan komuniti untuk membentangkan kertas kerja secara 

lisan atau melalui pameran poster.  



Pihak yang berminat dialu-alukan untuk menghantar abstrak ke research@adk.gov.my 

dengan menyertakan nama, jawatan, jabatan/ organisasi dan nombor telefon untuk 

dihubungi. 

 

Pemohon yang berjaya untuk pembentangan akan diminta untuk menyerahkan kertas 

kerja yang mengandungi tajuk, senarai penyelidik/penulis, alamat, nombor telefon, 

alamat e-mel, abstrak, pengenalan, metodologi, dapatan, perbincangan, kesimpulan 

dan rujukan. Kertas kerja hendaklah menggunakan format penulisan berikut: Font: 

Times New Roman, size: 12, spacing: 1.5, page: sekurang-kurangnya 15 muka surat 

termasuk jadual.  

 

TARIKH PENGHANTARAN DAN NOTIFIKASI 

1. Penghantaran Abstrak: 10 Mei 2024 

2. Notifikasi Penerimaan Abstrak: 20 Mei 2024 

3. Penghantaran Kertas Kerja: 05 Jun 2024 

4. Notifikasi Penerimaan Kertas Kerja: 10 Jun 2024   

 

KAEDAH PEMBENTANGAN 

Lisan atau Poster 

Bahasa Melayu atau Bahasa Inggeris 

 

PENERBITAN 

Kertas kerja yang dibentangkan akan diterbitkan dalam Jurnal Antidadah Malaysia 

(ISSN 2231-9387 / eISSN 2710-6713)  

 

PEMILIHAN TREK PEMBENTANGAN UNTUK PEMBENTANG 

 

Pembentangan akan dibahagikan kepada trek seperti berikut:- 

 

1. Pencegahan Dadah 

a) Intervensi dan strategi pendidikan pencegahan dalam kalangan kanak-

kanak, remaja, belia, keluarga, tempat kerja dan komuniti 

b) Fisiologi dan farmakologi bahan psikoaktif dan kesannya kepada diri, 

keluarga dan masyarakat 

mailto:research@adk.gov.my


c) Pemantauan dan penilaian 

d) Pencegahan melalui media 

e) Kesedaran awam 

 

2. Rawatan dan Pemulihan Penagihan Dadah 

a) Rawatan dan pemulihan dalam komuniti 

b) Rawatan dan pemulihan dalam institusi 

c) Jagaan lanjutan 

d) Isu-isu berkaitan rawatan dan perubatan 

e) Pengurusan kes 

f) Saringan, penilaian dan rancangan pemulihan 

g) Penyeliaan klinikal 

h) Intervensi / terapi khusus (Cognitive Behavioral Therapy, Case 

Management, Motivational Interviewing, Therapeutic Community, Faith-

based Intervention etc.)  

i) Family Association 

j) Pemantauan dan penilaian 

k) Pencegahan relaps 

l) Program kumpulan spesifik (wanita, kanak-kanak, orang kurang upaya 

dan orang tua) 

 

3. Penguatkuasaan Undang-Undang 

a) Kaedah yang digunakan untuk membanteras pengedaran dadah  

b) Pengesanan penyalah guna dan penagih dadah 

c) Ancaman dunia siber dan teknologi maklumat 

d) Undang-undang dan teknologi 

e) Pengesanan dadah dan bahan psikoaktif baharu 

f) Perubahan semasa trend penyeludupan dan pengedaran dadah 

 

4. Komuniti / NGO 

a) Adaptasi teknologi dan teknik baharu yang meningkatkan perkhidmatan 

pencegahan, rawatan dan pemulihan dadah 

b) Sokongan sosial dan keluarga 

c) Peranan dan penglibatan majikan 



d) Penglibatan keluarga dalam pembebasan  

e) Pemerkasaan komuniti 

 

 

PENGISIAN PEMBENTANGAN 

 

1. Muka Hadapan – Tajuk yang tepat, nama pembentang, jawatan dan nama 

organisasi 

2. Skop pembentangan 

3. Tujuan 

4. Pengenalan 

5. Perkara yang akan dibincangkan 

6. Cadangan penambahbaikan 

7. Lain-lain perkara untuk dimaklumkan 

8. Kesimpulan / Penutup 

 

YURAN  

Penyertaan adalah PERCUMA 

 

PERTANYAAN LANJUT 

Sila hubungi: 

Sekretariat SSPDK2024 

E-mel: research@adk.gov.my 

Nombor Telefon: 03-89112381 (Bushro) | 03-89112269 (Ismi) | 03-89112276 (Asraf) 

| 03-89112267 (Chairi) | 03-89112286 (Noraini) | 03-89112284 (Zamri) 

| 03-89112282 (Farhana) | 03-89112278 (Amira) | 03-89112281 (‘Aisyah) 

